
					Prawfddarllenwyd y dudalen hon
Hoffai fod yn gymwynasydd i bawb—nid
i'w gyfeillion agosaf yn unig. Y mae'n
wir yr hoffai wneud cymwynasau i'w gyfeillion, ond yr oedd ynddo egwyddor
ddyfnach ac eangach na hynny. Daeth
yn hoff gan bawb ar bwys y nodwedd ddymunol hon. Ni allai calon mor lân a
natur mor siriol ag oedd ganddo ef omedd
caredigrwydd.

Yn ddios, bydd ei lwybrau gwynion
ef yn gyfryngau i buro a dyrchafu delfrydau Cymru Fydd, a chodi safon foesol
y cenedlaethau i ddyfod. Yr oedd cerdd
ei fywyd yn soniarus a pheraidd: yfodd
o'r ffynhonnau Dwyfol, a drachtiodd o
awelon mynydd Duw. Ymbwysodd ar y
gwirioneddau Dwyfol a throdd y rhai
hynny yn gadernid yn ei fywyd, a cherddodd gyda diogelwch ac urddas i bobman.
Dilynnodd gyngor Morgan Llwyd o
Wynedd:—




"Goreu i blentyn fod gyda'i rieni,

Goreu i ddyn fod gyda'i Dduw,"

		 Golygwyd y dudalen hon ddiwethaf ar 2 Mehefin 2022, am 21:33.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

